
				এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ । (ζΣ
--
I F H hahhar harvinud ur-rrak il
হুগলী আক্রমণের জন্য বহির্গত হইলেন। ঘুড়ির চড়ায় একখানা জাহাজ আটকিয়া যাওয়াতে তাঁহাদের গমন করিতে একটু বিলম্ব হয় । ইংরাজ মাজি মাল্লাদের কলিকাতার উত্তরে গঙ্গায় যাওয়া আসা না থাকায়, গঙ্গার গতি ও চড়ার বিষয় তাহারা অনভিজ্ঞ ছিলেন । বরাহনগরের ডাচ্ কর্তৃপক্ষের কাছে যখন তাহারা নম্র কথায় একজন পথ প্ৰদৰ্শক নাবিক পাইলেন না, তখন তঁাহার জোর করিয়া এক জন ডাচ নাবিককে জাহাজ হইতে ধরিয়া লইয়া যান। নাবিক সংগ্রহ ও চড়া হইতে জাহাজ বাহির করিতে বিলম্ব হওয়াতে ইংরাজিদিগের মন্ত্রণা প্ৰকাশিত হইয় পড়ে । হুগলীর ফৌজদার নন্দকুমার হুগলীর দুর্গ রক্ষার জন্য সাধ্যানুসারে চেষ্টা করিতে লাগিলেন । তিনি ডাচদের নিকট হইতে কামান আনিয়া কেল্লার বুরুজে সংস্থাপন করিলেন। ধন্যবান অধিবাসী ও ব্যব-” * সায়ীরা দুরতর প্রদেশে ধন জন প্রেরণা করিয়া নিশ্চিন্ত হইলেন । ইংরাজ সৈন্য ৯ই জানুয়ারী চন্দননগর অতি ক্ৰম করিয়া হুগলী অভিমুখে গমন করিতে লাগিল। এই সময় মাণিকচাদের সৈন্য হুগলীর সাহায্যের জন্য গমন করে। মাণিকচাদের সৈন্যের গতি রোধ করিবার জন্য একজন গোরা সেনানী কতকগুলি সৈন্য লইয়া জলপথে গমন করেন । জলপথে ইংরাজ জাহাজের উপর হইতে দুর্গের উপর অনবরত গোলাবর্ষণ করিতে আরম্ভ করে। দুর্গ হইতে নবাব সৈন্য ইহার উপযুক্ত পরিমাণে প্ৰত্যুত্তরপ্রদান করে। সোমবার রাত্র দুইটা পৰ্য্যন্ত অনবরত উভয় পক্ষে ঘোরতর যুদ্ধ হইয়াছিল। দুর্গপ্রাচীর ইংরাজদের গোলার আঘাতে ভগ্ন হইয়া যায় । ইংরাজেরা সেই দিক দিয়া আক্ৰমণ করিবার ভাণ করিলে, নন্দকুমারের সৈন্য সকল সেই দিক রক্ষার জন্য প্ৰস্তুত

